
TMOJENOYEUNA ASHJACHEN
SOYENG TSATMAM

Kem tsbuanachaf entsayan tmojenoyeunaka ashjachen soyéng, Habanaka luar
uabainok, nyan luar utabnabtak éhc FARC-EP uabaynéngabtak, nday soy
jébtsashjacham, chnénguan soyéng tmojenoyeunay, chautseshekbe ndoserven
soy, y jébtsetSbenam kanye tSabe onén y beka temp chausomiie.

B §®Bs

CANYE SOY

e

TSEM LUAR JAJENACH COLOMBIA: JETSBUERTANAM MAMATEM N{yETSKA
SOYENGAK

Ch jétsbuertanam mamatem nyetska soyéngak, entsemne ntSamo
jésenajuachésénjam, ch jajenach oyenéngbe tSabiam, chka, mochanjenajabuach,
ndofie mas podesk soyén tsenbojanyan y jatsbenam tSaba corent y beka temp

B Be

chauisomne.

{

— Entsemne nyetska pamillang jajenach oyenéngbiam be tSabiam, nyetska

uantsameshabuanéngbiam y cabéngbiamnak.

— Ch nyan luar utabna chaotsatsmén béngbe luarenach, jenefinam inye
luarokan, nye canye benach chaotsemne jajoka y tsashenok, jajasana
chauisomfie, tsatébuanyam wuaman luare, chka mochjésobomfie
jomantefiam soyéng.

— Ch luare endmén basoyén chiek pamillang coretn mondetsamanéng.

L ER

Ch jétsbuertanam mamatem nyetska soyéngak (RRI), nyets nyan luar chka )
enangmen soy endmén; nyetska jajenach kem nyan luar. Endmén ndayents &
corent ch podesk soyéng muenbojanyan, lastemka pasayéng, nye batSatem @\
ujabuachanéng, éch bakna shakuan jenéng, inye soy nodfe tSaba bomnéng.

I - Jajandmanam éch tsbatsanamama biie jenagmiam.

Tmojenoyeuna jatsbenam kanye soy chaotsemne nye tsbatsanamama soyam,
jatsatayam nyekachkd, ch uantsameshabuanéng tonday tsbatsanamama
tmondébomnéngbiam, ichantsemne unga sbarukua nyan kuagr bshants, natsan
bnétsan uatéskam.

Ch Tsbatsanamama Soyam échantseit:
Natsan: ch uaman tsbuanachaf boshjuanéng.
Uta: Jtojandmana bshants soyéng, nye kachka atébnéng.

Unga: Jenajebanan y jtétsjabuachenam nyetska betiyeng.

B §®Bs

Kant: Nodfie tSaba mondatbénéng entSangbiam, moka uabomayéng ch
tsbatsanamama,

e

Shachna: Krosenan tétséntsabuachiyés, entsangbe tSabiam jenagmiam.

Chnénguan: Ch corent tsbatsanamama bomnéng tmojajansha nyan luar
utabnabioy.

— Mochanjajabuachena nye kachka nyets soyéngam, éch krosenan
chamantSam tsbatsanamama jobuamifiam.

B Be

— Montsabonshne tatSatayam tsbuanachak, cham echantsemne kainséfta

nyan sbarukua kuagr bshants.

— Ch tmojoshachéfi tsbatsanamama, ndaya corent enangmenéngbiam, nye
batSa o beka bomnéngbiam, jajoka mamang oyenéngbiam, canye mamang
imomnéngbiam y achetanéngbiam.

— Ch tsbatsanamama échantsemne, chent$ jtsenangmenam, nyetska soyéng
joboseoram y uatjanan krosenanak, abuayiynay soyek, as lemp chaotsemne
tsaba, ( benach, bejay juabuajkésham, tSaba onéfam, juabountSayam,

B

yebna, éch jajasana juaboknam.

Ch tsbatsanamama botaman jésebuertanam, lemp tSaba chauisomfam,
tmojenoyeuna, mentsa:

§

— Jatsbenam kanye uaman nye tsbatsanamama soyam, y nyets luar chaotse
cosenten, ntSamo  jenoyeunayam  ndofie ch  podesk  soy
chaondojabuachenam.

— JatSbenam wuaman soy ntsamo ch nyan bshants jatSbenam, corent
jontjeséyents ch luar jenangmiam.

— Jabonjuam nyetskang chamotsatobocuida ch luar, ntSamo jenoyeunayan
ch nyan utabnabtak, enebjuan, énye soy bomnéngabtak.

— Echantsemne krosenan jats seoram  basoyéngam, kainséfta uatés,
chaotsemne jajokam ch krosenan, chka tébomne chauisomfie bshants

B §®Bs

krosenan jéts seoram,

— Echantsemne jenajebanan ch luar onén, jajok enangmenéfie. Muenach

e

oyenéngbiam tSaba échantsemne ainanokan enangmenéng, as juinynanam
Zonas de Reservas Campesinas, jenabojetjamka, tétsajabuachenam ch
uantsameshabuanéngbiam y canyents enangmenents.

II. NtSamo jenangmiam iuayanan bén luarokan

B Be

Bnétsan uatés échanjopodia ch lastemka pasayéng jésbuauyanam, nyemo
shachne bnétsan porcentaj chauetsobésen, ketseboska kanye soy, y ntsamo ch
luar iuetsemnka.

Echanjopodia benachéng botaman jébtsetSbenan, ch uajuinyenyanésha

jatbomam, bén luarokan jenparlam y jtobokam bejay uabjajonents éch
bejay obuéjnents.

EntSangbiam  échntsemne  ntSamo  jenoshnan,  juabouantSayam,
juabojojonam, bejay jalcantsam, tSaba nyetska jajenach oyenéng
chamuisomfiam.

B

Ch corent tsbatsanamamabifie enangmenéng pamillang kanye tsakéngka,
échantsémne jenajabuacham, jabuayénam, tsém soyéng, uantSamen

krosenan jenashjacham, jajenam y tsatébuanyam jajenach.

Mochanjenefjne jajoka opoden soyéngak, kanye tsakéng y basoy
enangmenéng. Ch RRI échanjuanatsa nyets nyan luar chaotsemnam vy
nyetskang, ch nyan utabnayek.

Ntsamo échjokosentian jomanténam jajoka pamillangbiam

Mochanjuatsbena, jenangmiam nyets luar, departamento luar, kamuenach,
béngbe omantéfham soyam, dnofe shéntsan chaondétsemnam, chka

jajabuachenam ch jajenam muents$ injoknak, botaman jomantéfiam.
Nday soyéng jenagmiam, ntsamo kojtsabuachényan luarka (PDET)

Ndayent$ lastemka tuetsemne, podesk soyéng, nye batsd ujabuachan
soyéng.ndofie tSaba bomnénga, mochanjenangmia basoyéng nye béngbe luaram,
nyets lemp jésebuertanam, nyetska pamillang chamojenefjnés, chamenangmé y
chka chamotsenocochényen.

B §®Bs

e

UTA SOY

JENEBTIAMAM: JABENACHEYAM NYETSKANGBTAK JATSBENAM TSABA
JESYENAM

JatsSbenam tSaba chauisomiam entséit jabojatsan jajabuachenan nyetskangabtak
ntSamo tmojtsényanka jajabuachenam béngbe tsabe soyéng, chka chauenatjemb

B Be

bakna soy.

Nday soyéng ejtsenme ch ényetsa juabn bokaknayéng

Mochanjabochd  enuténg nyetska ntSamo juabnayéngabtak, buanganénga,
bchendénga, nguébshnénga, tsbuanacha uabojanyang, énye enuténgabtak kanye
ley juatS$benam, chamotsétjembamna nyetska enuténg

1. II. Saba chaotsémne jenagmiam osertan soyéng.

Echantsemne t$aba jenangmiam moka ndjapasaka, cham échantséit:

B

1. Ntsamo mochtsenebjuanan ge
2. Jshetsenbuayenan tsentényayam. &@\
3. Tsatébuanyam
4. Tsebonjanyam ntSamo bejtsenangmenan

Kachka échantsemne uanatsanéng utabnéngbiam, baenuténg beéngbe soy
obouyayéng.

Ntsamo mochjenangmian nyetskangabtak

Ntsamo ejchénynanan ch enuteng, énye utabnéng chamobena
jobonjonjoyam nderad tiajuatsayam.

Echanjotdembon nyetska utabnéng ndémuanye luarok jenoyeunayam juatsbenam
kanye soy tSaba choatsénynanan ntSamo maschkoy jenutanam, jenebjnam,
kachka, tsashenoy yentsan jabonjuam, nderad nodie tSaba ejtsemne béngbiam,
as Sason jébtsekedam. Ch nyan luar utabna échantsabobeman ndaya bejtseitan

B §®Bs

ndaysoyén jenjuan y jenoyeunayan nyets nyan luar.

Ntsamo bojtsbéshejach ch uashauenanéshan Sason jatsatayam

e

Echanjotembon ch uashauenanésha juajandmanam, cham ba pamillang
échanjabuayéna chka soyam chamotsamanam; krosenan échantsemne
tsbuanachénga juatSbenam, béngbe tsaba jébtsotjembambayam.

Ntsamo ejtsénynanan tsenguantam, tsaba jébtsenashanyayam, tsenpacincian

B Be

y ndoie tsenajashnguayan

Mochanjatsbena  nyanok, tsenguantam, tSaba  jébtsenashanyayam vy

{

abuayiynayéng luar. Jenautanam ch nyan utabnabtak: as mochajuatsbena ntsamo

ndaysoyéng jtsenguantan, tSaba jébtsenashanyayam, nodfe tsenajashnguayan;
cham échantsénynanan Sespet y corticiok ch ibiayan o énye soyéng.

Nyetskang bominy chamotsebomne jenangmianenach.

Ch nyan utabnokan échantsemne ntSamo nyetskang bominy chamotsebomne
jenangmianenach, ch soyam bochanjujabuach uaman utabnokan nyetskenach
chaotsenman.

L ER

Jajabuachenam nday soyéng jenangmiam nyetskangabtak

,0
Mochanjuatsbena jenutanam, ntsamo jenangmiam kem luar, as énye pamillang &@\
mochantseit ntSamo juinynanam y jajabuachenam corent tSabe soyéng.

III. NtSamo kuantsemen nyetskan chamuenefjnam

Ntsamo juastodiam jobenayam nyetskang licincia chamotsebomne ch uaman
soyéng jakoSentiam

Tmojenoyeuna ch tsbuanacha jtsatétbénan uamanok jashjaguam. Kachka

échantsenme nyetska utabnéng kem soyam. Mochanjenabojabjona krosenan kem
soyéng juéjkésham.

Ntsamo juastodiam nyetskang chamobena jenabuayanté

Mochanjenoyeunay ntsamo nyetskang chamenefjne enabuayanté, ch cédula
chamotsatétabne corent bnok oyenéngbiam, Kachkd mochantsabuajénya
botaman chaokosentem, cham é&chantsemne pamillang chkd soy bojanyang

B §®Bs

mochanjenajabuach ch electronik soyénguif.

Nday soyéng tmojuinynanan tSaba chaotsemne enabuayanteskam

e

Echantsemne, nyje enabuayanteskam, nday soy jenoyeunayam uaman Utabnabtak,
as chka ch Utabna échanjontsa tsaba juatSbenan

Nyetskang jobenayam jenefjnam jenoyeunayam

Mochanjajabuachena jtabuayenam jenangmiam uanatsanéngbiam, énye

B Be

utabnéngbiam y shembaseng uanatsanéngbiam.

Jenabemam tsaba jésomigam

Echantsmne bnétsan chnénguan tsém jenabemam juabuayanam ch Uaman

Tsashenok chaotsemnam uta nyan teskam, chka tenefjnanayam ndayents podesk
soyéng tojébtsokosenten, énye utSenéng o batsa tmojébtséjabuach.

UNGA SOY

LEMP CH BAKNA SOYEN CHAUETSOPAREJAM

B

JENOYEUNAYAM NDON MAS CHAONDETSANGCHKAN KATOY
JTENONGANYETSANAM ECH UANGCHKAY YESA CHAMOTSATABOKJA

on

Tmojenoyeunay CFHBD, entsénchnanan lemp chaondoparejam ch Uaman
Nguéfshnéngabtak y ch FARC-EP uabaynéngabtak, chka endayan ch CFHBD
chén, y ndoka entsang chamondétsepasa.

Acuerdo

Chka jébtsopodian jenoyeunayam katoy ch uangchkanésanga chamotsatabokja,
éch FARC-EP chamatenajuabo nyetskangabtak.

Ch uangchkayésanga uasman chamotsajbana (DA), entsémne, ch Organizacion de

Naciones Unidas (ONU) lemp chamayingak ch FARC-EP mojuasmanéng, as
chésanga chauaservé jatsbenam béts monumento.

Ndofle mas ndétsenjuesayam, ndétsenayayam katoy vy tsajbanan ch
uangchkayésanga uasman FARC-EP, as jontSan joprontan tenashenguaséyam ch
FARC-EP uabaynéng, cham entsemne uta bnétsan uta veredeng (ZVTN) y
chnénguanenach jtsenashekuastonam.

B §®Bs

Kem enyeunan soy entsenefjnan kainséfta béts soyéng, jenangmiam uta bnétsan
shachna protocolos y echantsenanjon nyets ntsamo tmojenoyeuna ka (CFABD vy

e

DA). Ch protocoléi uanjon soyéng entsemne uenan uenan ntSamo botaman
jenangmiam.

I. Natsan

Enchénynanan buetaytété mochjartsbenan, cham entsemne jenagmiam pats
posuftabnétsanéyté échjajétan ch CFHBD y DA.

B Be

Natsan échantsemne joprontan jenashekuastam, ntSamo jamekjayam Separanéng
(MM&V), y korent cuidad tsenobomnan ndayents, chka soy bontsnyen

nguébshéng.

II. NtSamo ejtsénynananka chaotsemne

¢) Unga bnétsan shachn soyéng NDONE kemochatenangmia enyeunanka
(CFHBDy DA), ch soyéng corent jenangmiam ch (MM&WV).

d) Montsengua bakna soy chaondopasam enyeunan soyéngam (CFHBD y DA),
jenajauacham nyetska pamillang ndoka chamondépasam.

B

III. NtSamo ndémokan tsenatsétsnayam y bominye jabuakjayam (MM&V)

e Kem soyéngam unga utabnéng montsenebjuan (Gobierno, ONU vy

FARC-EP) tsényenam, enyeunan soyéng chauetsokosentem (CFHBD y
DA) y jasemediam ndaysoyéng sesg nandmén (CFHBD y DA) biam.

Acuerdo

e Chenguan enuténg ch (MM&YV (CI-MM&YV), testigo mochantsemne,
ch uangchkayésanga kachka chaményam (DA), ntSamo enyeunan
tsbuanachaf iuinynananka.

e Kem MM&V mochantsemne ndoknoy ndjosjuachenakd, nyetskang
chamotsatm, katoy tsenbuanyenyanan, chka jajabuachenam, béngbe
soyén nyets bén luar Colombia iuetsemnéka.

IV. Nday soyéng eitsénme Tsbatsanamamabén

e NtSamo mochjenashekuastan ch  FARC-EP, ndémo jajok
jtsemnéngam (ZVTN) y Ndayent$ achnéjuan soy tsemnam (PTN) y

B §®Bs

nday soyén ch nguébshnéng uabojanyang.

e Kachka tmojuinynana ch (ZVTN y PTN) pats posuftabnétsanteskam

e

V. Béngbe vid ndjashbiam

Mojtsemnénskuan tsatébuanyam chéngbe vid ntjashbiam (CFHBD vy
DA), chka monyantsenatébuanya nyetska enuténg (MM&YV), FARC-EP
enuténg, éch uamanokan utabnéng, nguébshnéng, énye pamillangnak.

B Be

Entsenajuabn  vid  ntjashbiam ch  uasjojnayésha  uyambaya,
banétjuayénga, ch uanchkayésanga, juénynay meshéng y uantsététan
FARC-EP be uajajonents.

VI. Joprontam

« Entsénchnanan ntSamo chao kosentem ch ZVTN, PTN y el MM&YV, nyets nyan
luar, kem luar y béngbe luar, mochjébtsemnentskuan (CFHBD y DA).

VIL. Uangchkayésanga kachka jtsényayam

Tsbuanachaf mochanjuinynana, bekof o bnokan mochantsenatsétnay,

B

mochantsetatSmbo. Jutbanam, juajmétam, jtsajatsékam nyetska
uangchkayésanga iumuetsabojanyan ch FARC-EP.

ONU ka uabaine enuténg mochanjuayéngak nyetska uangchkayésanga
FARC-EP bominye jabuakékjayés. Chka echanjobéshejach ch MM&YV
tsbuanacha, nyets nyan luar chamotsetatsmbo, tmojakosenten kem soy
DA éch FARC-EP.

CFHBD y DA entsemne nyetska podesk soyéng ch uangchkayésanga kem
Colombia ch FARC-EP enbojanyang, chiek empasam kem soyéng
mochjébtsepareja, ndofle  mas  chamondétsebokan  uangchkayésanga
uasmémanéng, échamontsé tSabe soy tsatsménam.

JTENAJUABAM CH FARC-EP KEM TSABE VIDOY, KROSENAN, ENTSANGABTAK Y
BOTAMAN JUABN NTSAMO TMOJENOYEUNAKA BE UABONSHNE

Jtenajuabam kem tsSabe vidoy, chantsemne nyetskangabtak, chauetsetotan, chka
tsakéngkd  muabonshne, FARC-EP, béngbe Iluaroy mochantenajuaba,
pamillangabtak, jajabuachenam jajetSamka luarents, tsaba jebtsentjémbambayam,
tsecochbuanyényanan nday pamillang motbiamanéngbatak; kachkd enangmen
soyéng y kam luar.

Ch FARC-EP béngbe vidoy tenajuabam, kanyanye entSangbiam iomne, chiek ch
FARC-EP béngbioy mochantenajuaba.

Tenajuabam soy korent mochantsejuabnay, iuetsayényan shenbasengbiam

Bobontseteméng tmojésebokan ch FARC-EP choykan, tmojenefjne tSabe soyam,
kachka mochjétsbokan ch uangchkayésanga kachkad jétsényayés, as tSaba
mochantsatamamnay, mochantsatébuanya. Kem bobontséng mochantatsatay
nyetska soyéng, ntSamo béts Ley de Victimas enduénynananka (kanye uarang
kanta pats kanta bnétsan posuft ch uta uarang bnétsan kanye uat (1448 de 2011),
mochanjétseora ndayent$ afiem tmojébtsejakan o ndmok tSaba mojtsyenka,
sempre ch bobontsetem tobouyanam.

Tenajuabam jtsobiashjachka juabnak

. Tmojapareja ch uangchkayésanga uaboshjuan or, ch ntSamo tsém juabn
mtojakoSenté ch FARC-EP, tSabe chbuanacha mochantétsatay, per
ndofie ndabiam utsanteé.

. Kem enuténg uatés, uatés, ndayteskan imuabeman éch bnétsan
esknébta uabten shénye, uta uarang uta bnétsan chnénguan uatés,
krosenan mochanjobok chéngbe jenangmiam soyéngam, entsénynanan
bnétsan por ciento uatés, uatés ch krosenan uajajonokan, énye
enuténg y shachne por ciento uatés, uatés juatSbenam tsbuanachénga

@

nyetskenach juéjkésham ntSamo mochjenangmiam, tmojenabem
orskan éch bnétsan esknébta uabten shénye uta uarang uta bnétsan uta
uatétéenskon.

. Buetdang  tmojenabiam  uaman  tsashenok  jotjémbambayam,
ntsetskangabtak échantsemne ntsenabojabuanka. Nderad ndofe
shachna soy camaréngbenach tmojachébiashngo, asné échantatsatay
mojtsashbenéngbiam.

Tenajuabam soy krosenan, entSangabtak

B §®Bs

. NtSamo Sason tmojakedaka FARC-EP jebtsepochokam ndoserven soy,
uangchkayésanga tmojétsan, tmojtenajuabd béngbe vidoy, as ch FARC-
EP mochantétsatay tsbuanachénga, nyan luar utabnokan nytsetskang ch
FARC-EP tmojenabiamka.

e

. Chentsan katoy  tmojuanshjuj ntSamo  tmojenoyeunaka,as
mochanjatatSsbenda ch Consejo Nacional de Reincorporacion (CNR),
mochantsenut, utat uaman utabnokan, utat ch FARC-EP chokan,
jenoyeunayam basoyéng jenangmiam, tenajuabam, tmojenoyeunaka

B Be

. Jtenajuabam krosenan  jésobommiam, entSangabtak tsaba
jobtsotjembambayam, béts tsbuanachafi jenabeman ch FARC-EP
entjembamnayéng, jabokakayam ch  tsbatsanamama  basoy

joshachéfam, tsatébuanyam luar y entsang moka
chamondébuachjanguam. Nye kanye échanjujabuach esknéfta bnétsan
por ciento (90%) ch shénye imakana soyentSan nye uta uatam;
mochatsebomne shnanam, sempre tSaba jébtsachnénguam, ntSamo
jébtsenangmiam uabouantsan soyam, jébtsabojojonam soy, béngbe
soyéng, chashjaoboyejuayéngbiam, mochantsentjémbamnay ch

B

betsatem abuayéynayéng y kanye tsakéngaka tsenebjuanam. D)
ENYEUNAN CH VID CHAMONDASHBIAM, NTSAMO TSEMANAN ECH VID t@\
ASHBEBIAN ENUTENG.

Entsénynanan ch vid tsatébuanyam nyetska kem luar motbiaman pamillangbiam;
tsatébuanyam nyetska utabnéng, jenangmiam basoy juabnayéng o nodfie tSaba

mojtsemnéngbiam, enuténg FARC-EP, botaman mojtsenangmen ch FARC-EP
béngbioy tenajuabam.

Tmojenoyeuna ntsamo kuantseman ch entSang obanayéngabtak, podesk

obuachjajnayéngak, netsabuachjajnay béngbe obouyayéng; ényeng ch paramilitar
usetonéng éch ndomokan enajabuachanéng, ndofie kem enyeunan soyéng éch
tSaba jésotbiamafam chaondetsetSbenam.

Ch vid ndénéshbiam bojanyang

Korent uaman Utabnokan nyan luar entsénynanan jtsapochokam ch bakna soy
ochjajnayéng, chka tmojenoyeuna

B §®Bs

e

Kanye uaman jenseoram
Uaman kem luar uatébuanyang

Kem uatébuanyang mochanjontsa ch podesk obuachjajnayéngbioy jtsjatayam,
chka tmojenoyeuna

NtSamo ndaguatjents jenangmiam juabnak

B Be

Nyetska  utabnéngbiam  ndémuanyengnak  entséynanan  ndofie  vid
chamondashbiam, ch FARC-EP mochantenachnénjne béngbe vidoy, entsang

~k

utabnéngoy y nyetskang kem luar motbiamanéngbioy.

MuentSe kanta soyéng entsemne:  JatSbenam ntSamo jotjémbambayam;
tsauyanam, tsatébuanyam, tSaba o ndofe chka y tsebojanyam. As entsénynanan:

Ntsamo tsatébuanyam, ndoka chamondébuachjamguam pamill y nyetskang

Uaman enuténg ch vid tsatébuanyam ndémuanyeng mojtsenangmenan

B

Pamill tmojéchmé uaman utabna béts tsashenokan

NtSamo tsémne juabnokan tmojenutanaka FARC-EP, tSaba tsenangméfiam,

énye anteung FARC-EP , chamatenajuabd nyetska pamillang, ntSamo
tmojenoyeunaka

Uanatsan soy, béngbe vid tsatébuanyam ch UNP

Obiashjachéng béngbe vid tsatébuanyam.

Enuteng béngbe vid tsatébuanyam

Jenangmiam tskonyényanam, tSaba jentjembambayam, tsauyanam ndofie
ntsebjatanékayam

Ntsamo kuantsatenuyay.

Jenagmiam nyetska soy vidam vy tsatébuanyam entsangbiam vy
utabnéngbiam kem luarents.

Entsemne janguanguam ntSamo tsabuajényam nytska luarenach.

Ntsamo tséguayanam éch ......... , podesk buachjajnayéng

B §®Bs

Jshetsenbuay&nam natsan y betsk tsentényayam, ndayent$ Sesg ejtsemnan, as
uatébuanyang chamobekona ch bakna soy tesjuanam

e

Nyanokan ntSam tsasondanam y bominye tsabuakékjanyam nyets luar ch
autébuanya soy jenantsamiam.

Kem soyéng echantsemne ndaya chka chamuenangmem ndofie nye kanya biam
chaondétsemne.

B Be

Ntsamo kuantséuyana y jenoyeunayan ch
krosenanéng abajtoy soyén ndoie chaondotem.

Chka entsénynanan ndémuenach tSaba 7'1“
chamuenangmé.
KANTA SOY

BAKNA SHAKUAN, NTSAMO JESATKAM

Nyan uaman utabne luarokan y FARC-EP tmojenoyeuna jésatkam bakna shakuan

B

jenéngbiam, mokna arnénya ujnéng, chaotsotatSmbom kem soyéng
enagmenéng,bakna shnanéng ajenayéng y beka krosenan mnoshachén.

Nyan uaman utabne luarokan montsenyeunan jésatkam beka krosenan abajtoy
éch bakna arnénya ujén. Ch FARC-EP échanjujabuach kem bakna soyén ntsamnak

jésatkam

Tmojenoyeuna unga soy jébtsenangmiam: Lemp jésatkam ch bakna shakuan
jenéng, uakuaknayéng, kem bakna shnan  mnetsatobuajena  beka
krosenanam.Tmojenoyeuna Uaman Nyanokan Utabnéng y FARC-EP kem soy

jesatkam, chka muetsenbonya kem bakna soyéng ujnéng éch uangchkayésa
tjenach uasmanéngabtak.

I. Jenoyeunayam ntSamo ch bakna shakuan jen soy jésatkam.
Kem ndelicad soy jésatkam, ensayan:

Kanye program échantsemne ch bakna shakuan soy, énye soyén jenangmiam,
cham kanyents entsénynanan Jajenach nyets soyéng jésenangmiam.

B §®Bs

Jenoyeunayam len tsatkam, nodfie jtésejem. Uantsameshabuanéng jajenach
chka menangmen entsyen tsatkam kem bakna soyéng. Ch uaman

e

nyanokan utabnéng monstabonshne jobuajam betsk ndayén jujabuacham
(Plan de Atencidn Inmediata), sanam, tsbatsanamama enangmenéngbiam,
atbanayéng, ch mnatenajatayéng y nyetskangbiam.

JatsSbenam nyets soyéngak tSabe soyéng chamuetsenangmem (PISDA).

Uaman tsbuanachénga mochanjuakosentia jauchtam ch bakna shakuan

B Be

jenéngbiam.

NtSamo jtobouyanam ch Parques Naturales Nacionales, totka kuanetsemne

chenach jamashjnam

Ndayents tSaba ejtsemnents chamuenangmé PNIS

Nyets luar jayénaflam ndayent$ uasegoranenach ch pamill jabuachjanguam vy
uangchkam meshéng.

II. Uakuaknay banka shnan.

B

Kem soyam ch béngbe tSaba onan soy uabojanyang (Salud Publica), entsang
jésbuayanam, chka yomne uaman luarokan.

MochanjatSbena ntSamo tsatkam ch uakuaknay bakna soyéng, cham
entseite nyetskang jenefjnam km bakna soy tsatkam, nyetskang
mochanjenajot tsényenam y lemp chamotsatmam

Mochanjuatsbena Uaman bén luarokan ch Uakuaknayéng janyam

Ndoine chamondétsejen, ne chamondétsajena ch bakna soyéng, chka
tmojenoyeuna

TsayentStkam ch moka obuachjajnayéng ch bakna san uéjnéng, beka krosenan
bomnéng, kem soyam enayayéng, jésatkam, muents entsénynanan

Kem soyéngam, mochanjenéfjne botaman juanoticiam y tsbuanacha
juatsbenam nyets luar.

Mochanjenakamiy = ndémuanyeng beka krosenan ndofe tSaba
muetsebojanyaka y tséuyanam kem bakna krosenan bomnéngbiam

Ntsamo lemp tsatkam ch abajtoy enuténg, ch bakna shnan ujnéngak.

Ch ONU échanjotSembon ainanokan jakochbonjuam, kem ndoserven

jenjuam 'y jenoyeunayam ch (OEA, UNASUR, CELAC) nyets
luar.kamuents nak.

SHACNE SOY
NTEAMO TMOJENOYEUNA, CH BA PAMILLANG VID TMOJEBTSASHBENGBIAM

NYETSOYENG DEOMBRE CHAOTSEMNE, JASEORAM, JTOBOKAM Y NDONE MAS
CHKA CHAONDETSOPASANAM

I. Nyetska soyéngam.
Entsemne, ntSamo jenabostajuam
Jashjacham soyéng

o Jashjacham  jesbuaiyanam ch moka ch  pamillang
netsabuachejangua

o Lem chamobuamba ntSamo tojébtsopasaka
Jasebuachenam ndoka chamondétsebuachjajna ndémuanyeng mochjenngmiam

Jenajabuacham tsaba jébtsentj@mbambayam, ainanokan tsenguantam, ndofie
mas podesk soyéng chamondétsebojanyam

Nyetskang tsenajuabnents: basoyéng mochantsenefjnanan katoy.

@

Jentratam: Ndaysoy chaotsemne ndofie jtésenangmiam, chka botamn
chaotatsbon deombre y jtétsjandmanam.

Nyets buchashben: Ndémuanyeng tmojébtsentiembamna ch podesk soyénguifie,

sempre chka chamocumplé ntSamo ejtsénynananka.
Nyetskang jenefinam: Ch moka mnetsabuachjanguangbiam entsemne
II. NtSamo jenangmiam

Deombre chauetsatsbonam, natjémban jébtsentjembamnayam y ndoiie
mas chka tsenangmenam

B §®Bs

Ndémoknoy ndoséjuachenkd ndoknabioy kanye soyam, éch luar, janguanguam
tsaba jésbuauyanam ch moka tmojébtsabuachjanguangbiam chka demobre
chaotsemne.

e

Jashjacham
Jenajabuacham deombre ntsamo tojopasan

Jenajabuacham tayentssuachéyam, ndémuanyeng moka tmojébtsobuachjangua; y
nyets pamillangbenach ntsamo tojamnopasan

B Be

Botaman kanyents kem luar jésyéfam.

Jenutanam tsanguanguam ch pamillang mnetsenatjémb ch podesk

enbuachjajnay cause.

Muents entsemne nyetska pamillang jésbuaiyanam, ntsamo tmojajuabdka,
krosenanak jatsbenam.

Ashjachen soy, entsemne jtsanguanguan ch pamillang mnetsenatjémbéng, chka
jtsbuaiyanam y deombre chka choatsemne nyetskang nguénts.

B

Luar ketsomika natjémban chauetsemie.

Ch luar ketsomika natjémban chauetsemne (JEP), ch uaman Colombia

bontsonyen lem juanotician, jatjayan, chor jen Seoran ch moka obuachjajnay
soyam, éch korent tsetsn soyam.

Nodie nye kachka jenonyam, ch tsetsenan,jenéytanan, énye tot soyén, entsang
mnetsayetam, cuerp mnetsatsetsena, shenbasajeméng uachuan podesk

mnetsebuachjangua, chéngbe cuerp mnetse palta, y bobontsetemeng mnauyamb
jtoy.

Ndémuanyeng tmojakomsé ch podesk wuachuan obuachjajnay soyeng,
mochanjenétcho shachna y posufta uat, chentsan kaba mochantobok

jésenabojakanam pamillangbenach. Ndémuanyeng ndofe chka tmonjouenés y
deombre chka tmojébschjangua, as mochanjuchto bnétsan shachna y uta bnétsna
uatam.

Ch JEP mochantsenashenguasen korent Uamanéng (Magistrados), chka
enuténguents, béngbe Betsa kem bshantsok utabna, ch Sala Penal de la Justicia,

B §®Bs

ONU, Centro Internacional para la Justicia y el Sistema Universitario del Estado,
chéngbe kuentifi pamillang mochanjachamua.

e

Tmojébtsepochoka kem ndoserven soy, as echanjopodia jajabuachenam
nday soyéng jesejandmanam ch moka mnetsabuachetayéng, ntsamo
yuenangmen uamanokan.

Kem soyén jesobokam entsemne nye betsko, chamenangmé, ntsamo
uinynananka, ntsamo  nyetskang  chamuatobekonam,  tsbatsanamama

B Be

tsatojandmanafiam y jabesbuayénam natjémban jebtsentjembambayam

Nodiie mas podesk chamotésontsem

{

Nodie mas podesk chamotésontsem chka jashjacham nyetskangabtak, ntsamo

tmojobojatetska, lemp ch uangchkayésa jesaboshjonam y tenashenguasam
pamillangabtak, ntsamo entsayan una soyénguénts.

Ainanokan jebtsencorticianan Sespetok y uaman entsangbe soy
jésbuauyanam

Uamanokan tmojasasona, kech kem Colombia entsényen jendokarmidionan,
tsatébuanyayan, korticio y sespetok, nyetska pamillang jésbuauyanam ndayenach

L ER

mas totka tmojébtsenpaltay.

'0
Ch FARC_EP tmontésayan jobuayanam pamillangbe uaman soyéng, chka &@\
mochandsespetan katoy, kachka natjémban kem luar jébtsotjéembayam.

CHNENGUAN SOY

NDAY SOYENGAK KAUNJE NANGMIA Y BOMINYEK

Ntsamo tmojenoyeunayka chaoetsoparejam, tmojuinynana, mentsa:

I. Nday soyéng mochtsebojanyan, tsabuanjényam

Nday soyéng mochtsebojanyan, tsabuanjénjam tmojenoyeunayka,
ntsenyayka (CSVR) uaman tsashenok (Bogota), mochantsentjembamnay
unga pamillang ch Gobierno Nacional biokan ashjajonéng, unga pamillang
ch FARC-EP choykéng o ntsamo tmojenéfjnka.

Kemuéng kem soyéngam mochantsebojanya :

B §®Bs

Natsan: Jenoyeunayam nodfie tsenayam, ntsamo kmojosertaykd ch enyeunan
SOyéng.

e

Uta: chamenangmé ntsamo ch enyeunan ejchénynananka, tsabuajényas.
Unga: jenoyeunayam nyetska pamillang botaman chamotsenyeunan.
II. Ntsamo béts soy jakosentiam

Ch CSVR mochanjenefjne jenoyeunayam Ntsamo béts soy jakosentiam, ch

B Be

enyeunan tsbuanachaf tmojauinynanan Uamn Utabnokan

Kem soyén echanjatoton bnétsan uat, lemp jébtsashjacham, ndayents korent

{

ejtseite, korent mojtséjabot shembasengbiam y kabéngbiam.

Tsbuanacha mochanjuatsbena CONPES , krosenan chaopodem jenangmiam.

Kem Uaman Soyéng uta nyan utabna, kantatd uatés, mochanjenashenguasa
ntsamo kem bén luar jenangmiam (PND), y jenangmiam bénéna uatés. Kada uat
mochandétabuatsjesey (PND). Cham ch legetém ley mochanjubuertand o ntsan
ejtseytka.

L ER

III. Ntsamo jenangmiam enyeunan soyéng kem luar muabojany

krosenangak 7

« Motsantsauenan ntsamo ejtseytéka jabuertanam Nday soyéng jenangmiamka &@\
kem luar y cabéngbe luarentsam, SGPR, chaoservé enyeunan soyén
jentsenangmian.

IV. Enye soyéng

Mochabjakochbonjua kanyents enuténg, chamenabojabjonam ken enyeunan
soyén nyetskangabtak jakosentiam.

Ba soyéng mochanjuiynana korent tsatmam jenashjacham enyeunan soyéng,

nderad tsauyanam ndofe ch krosenan chamondétsabajtom

JENOYEUNAYAM KATOYKAN JUANSHJUAM

Ch uta bnétsan ungaté, shénye uta uarang bnétsan chnénguan uat, Uaman
Utabna, éch FARC-EP tmojenoyeunay, nyetska pamillang jatejayam, ntsamo

B §®Bs

endayanka (Proyecto de Ley Estatutaria) pats shachné bnétsna chnénguan, uta
uarang bnétsan shachna, Camara esknébta bnétsan Kant, uta uarang bnétsan
shachne, Senado ntsamo iunynananka (Corte Constutucional)

e

Ch bnétsan posuftayté, uabten shénye, uta uarang bnétsan chnénguan uat,
uamanokan ley uabuatméng tmojuatsbena C-379 de 2016-C unga pats kainséfta
bnétsan esknéfta, uta uarang bnétsan chnénguan uat, kem ley uabuatméng,
tmojasasona tsaba joyentsboknam (Proyecto de Ley Estatutaria), nyetska
pamillang jatejayam as juanshjuam katoykan, chka lemp chauetseshekbe y

B Be

mochjésetsbena béngbe natjemban jesotbiamafan baiteskam.

BENGBE SOYENGAM TSABA Y JISOBOUIYANAM UAMAN LUAR
Tsetatsembuam 00kant

La Habanaka Uabain luar, uabten shénye uta bnétsan kant, uta uarang
bnétsan chnénguan uata

Cabéngbiam tmojenashenguasé, tsaba enyeuanan kem luar utabna éch FARC
ka uabainéngabtak.

6.1.12.1. Chnénguan.canye.bnétsan uta. canye. NtSsamo bojtsényen

Kem luar utabna éch FARC-EP ka uabainéngabtak tmojasasona, béng aife
tmojebtsenajabuach jatSbenam tSaba jésyifan, baiteskam chauetsetotan,
nyetskangbiam kem luarents, bakna soyéng tmojébtsakochtsetSena, Skenéng
tmojabanashjango orskan, chéngbe servent y bojabisanabak béngbe
tsbatsanamama, bén luar, nyetska soyéngnak; korent tmojébtsatsetSena; ch
ndoserven soyéng enbojanyang katoy, chiek montsejuabna tasebuachenam
béngbe  tSaba  jésotbiamafiam  nyetskang ntSamo  muetsejuabnaka,
muetseconyinyanka, muetsotjenaka.

@

Bonsyen béng tsebuayényanan tSaba o ntSamo bojtsabuachjajnan yentsa
ketsomiie ka, tsbatsanamama, nyan luar, uakochjabuach soyéng, as chamuatbuaj
josertam ch Enyeunan soyéng, japochokam ch ndoserven soy, chka jatSbenam

TSaba chauetsmne sempre Colombia luar.
6.1.12.2. Chnénguan.canye.bnétsan uta. uta. Ainanokan tsejuabnayam

Nday soyéng tmojenoyeunan ndofi chka tsenambayam y jatSbenam Tsaba
chauetsemne sempre Colombia luar nye béngbiam, entsemne ntSamo béngbiam
mojtsényenka, chenguan luarokan, béngbe obuaiyay soyenga, ndofie
tésashékonam, ntSamo imenyeunanka chenguan Iluarokan béngbe vid

B §®Bs

jebtsonguanguam, yentSang y béngbe uaman soyéng, ntsamo buetsabuajényaka
iuayan tmojenoyeunay tsabonémam nyetska uaboyénje shembasa bioye CEDAW,
Enyeunan chenguan luarokan, tsabonémam nyetska uaboyénje kabéngbiam-

e

CERD, Kachka tmojenoyeunay Durban ka uabainok, Naciones Unidas ka uabaynok
cabéngbe tSabiam, enyeunan, pats chnénguan bnétsan esknébta, ch OIT endayan
cabéngbe tSabiam ka, inyengbiam nak.

Nday soyéng tmojenoyeunan ndofi chka tsenambayam y jatSbenam TsSaba
chauetsemne sempre Colombia luar , cabéngbiam ichantsemne, cabéng ntSam

B Be

tkojenojuaboka, ndokna chaondétsejuabna kabéngbiam, ntSam uaishanya
muetsétabnéka, chamuateja natsan tsetatsémbuam; béngbe soyéngam, kanye

tsakéngka, tsbatsanamama jébtsakochajabuacham, bén luar nyetska soy

iuisomika, bétsétsang tmojébtseboshjonka, muetsnjen béngbe luar
jésojandmanafiam, tsatatébuanyam tsbatsanamama y kem luar mojanbojanya
bétsétsang.

6.1.12.3. Chnénguan.canye.bnétsan uta. unga. Tsatakochjabuacham y
tsosbuachiyam

Tsakochajabuacham kmojosertaka enyeunan soy, tsabonémam ch ndoserven soy,

L ER

jatSbenam TSaba chauetsemne sempre Colombia luar.

)
MontsantSauenan nday soyam béngbe luarentS jenangmiam, natsan béngbioy &@\
jatejayanka, nderad muantsoyatsémbua y ndofie inyesoy chka chaondaisokorenté.
Chiek cabéngbioy natsan mochanjshatejay y mochantsetatSmbo ntSamo iuayanan
uaman tsbuanachaf y chenguan luarokan

Mochanjénebengo, cabéngbe soyéng, mamangbiam, pamillangbiam, nyetska
imabébanéngbiam. Ndoknents kematsjuabna béngbe soyéng jébtsapochokam.

a) Jajoka soyam nyets lemp

Echantsemne bengbe t3abd jényan cabengkd, nyetskangbe tsbatsanamama,
ntSamo bétsétsang tmojébtsebojanya nyets luarkad. Juabn tsebomnan ndofe
kanye tsakéngka kem luar chaotsemne ainanokan, tsakoch uanyam béng
ndjojenacham, ntSamo jésobouyanam béngbe soyéng.

Jamashjnam tsbatsanamama joshachifiam ejtsabaine Fondo de Tierras.
Cabéngbiam  tSaba ichantsemne tsbatsanamama joshachéfiam  moka

B §®Bs

ndjabuachjanguaka béngbe soyéng. Ch tsbatsanamama échanjopodia
jacoSentiam, jaténtSanam, jenashjacham,tobouyanam, tsbuanachah

e

chaotsaténchnanan, jenajebanan y jtobokan, y botaman jenoyeunayan ntSamo
jésobomian tsbatsanamama. Mochanjosertdy, béng uatébuanyang tjafi, ntSam
bétsétsang tmojébtsabashejuanka béngbe luar ndoka tsabomayan. Ntsamo
jenoyeunayam jajabuachenam jajasanam, nyetskang jenefjnam, ntSamo
muenétabnéka botaman jenoyeunayam.

B Be

« Nday soyéng jenangmiam nye béngbe luar (PDET), enach, éch jueb ibeténg
Colombia imomnéng, ichantsemne jatejayan, ntSamo iuabeman béngbe vidam,
ntSamo jésebuertanam, tSaba onenéf y nyetska béngbe luar uaman soyéng.

b) Jenajabuacham nyetskang.

Nyetska cabéngbenach uaishanyang inye utabnéngnak mochantsemne
jenoyeunayam botaman, tsetskenach ntSamo iuayanka uta soyénts.

B

Ichantsemne jenabuayanam ndémuanyeng jenabemam uachuan TSaba
jésotbiamafam nday luar ejtsemnka. CTEP.

c) Tsaba jentjembambayam 3.4*

Nday soyéng tmojuatsbena cabéngbe tSabiam, béngnak mochantsenebjuan

cabéngka.

Ichantsemne jets jabuachenam béngbe uatébuanyang soy y cimarron uatéb
uanyangnak

d) Jenoyeunayam ch bakna shnanéngam.*

. Ichantsemne jatejayam cabéngbenach uaishanyang y utabnéngnak,
jenojuaboyam ntSamo kem soyéng jébtskosentiam, y jatSbenam ch PNIS,
chaotsenajuabne béngbe wuaman luar soy. Ndayentsnak ch, el PNIS,
mochantsabuajénya cortisiok y mochantsakochjabuach béngbe tSabe shakuan,
inyengbiam ndofie chka kuanmén. Ndoknents keochatsmen tabontsan
enangmenan béngbe luarents ntjenoyeunayka béngbe uman luarents iuisomneka.

. Ndémuenach ch bakna shakuan iuetsjenach, Sesg iuetsemne cabéng
jebtsenatjembam yentSa béngbe uaman soyéngak, kachka bén luarnak, ndayents

e

muetsachetangka.

. Mochanjenoyeunay  lemp  tsejuanam béngbe  luarenach  ch
uangchkaysoyéng. Mochanjenefjne jenajabuacham ch cabéng EMBERA ka
uabainéngbiam ch Puerto Libertador, Cérdobok e Ituango en Antioquia
motbiamanéng, ch JIW San José del Guaviare en Guaviare ka uabaynok, ch Nukak

B Be

Guaviarok imomne, ch base tsashenok Mapiripan , Puerto Concordia. Metaka
uabaynok, kackan base tsashenok Tumaco, bejay Chaglika uabynok, éch Awa
departamento de Narifio ka uabaynok. Kachka ch Consejos Comunitarios Alto

{

Mira y Frontera, ch bejay Chagui, éch tsashen Buenos Aires, ch vereda La Alsacia

departamento del Cauca uabaynok.

. Kem nyan luar utabnd éch FARC-EP wuabaynéngak tmojenoyeung,
cabéngbenach tsabe soyéng jenangmian, béngbe Iluar jés shekonam,
tétséntSabuachiyam béngbe luar, ch Nukak, ch Embera Katio del Alto San Jorge

L ER

resguardo Cahaveral, kachka ch luar Consejo Comunitario Alto Mira y Frontera y
Curvaradoé y Jiguamiando.

on

e) Bueta pamillang tmojébtsakochtsetSena. “Deombre, JenSeoram,
Jtobokan y nodiie mas chka chaondetsachuan”
e Mochanjenojuaboy ntsamo juatSbenam y jenamgmiam béngbe
uaman deombram, Jenseoram, Jtobokam y nodhe mas chka
chaondetsachuan, cabéng ntSamo muetsejuabnaka ichantsemne

uamn luarent$, ntSamo iuayan bén tsashenokan, inye luarokan
iuisomnka.

e Mochanjuiynana  basoyéng uaman  tsbuanachaii  iuayanka
cabéngbiam ntSamo kojtsabuayinyanka. Mochanjasespeta béngbe
enajabuachan soyéng y monchajatejay chka ejtsemna or.

e Entsénynanan ch wuaman uaishanya corent tSaba onéfam,
mochanjenefjna jenotentséyam ntsamo iuayanka ch uta pats kanta
bnétsan chnénguan (Articulo 246) ch Constitucionifie, kachka ch
Colombia jueb ibeténgbiamnak.

e Mochanjenoyeunay nyetska cabéngbe utabnéngbatak, jatSbenam,
nyetskang  chamatashjajne  pueblents, mas chkoy tSaba
jésotbiamafam  béngbe luarentS. Entsemne jenoyeunayam
jabuayinam kabjosertaka, y chamotsetatSmbo corent juabnokan
ndofie tsenjuanayam cabéngka, shembasenga, bobontsénga vy
sosong tmojébtsachet ch ndoserven soyam.

f) Jakosentiam y chka keiysemne

e Mochanjuinynana ndayentsan corent uamanok cabéngabtak
tsényenam, ntSamo tmojenoyeunaka, chauetsokosenté, ch uaman
luar utabnéngabtak éch FARC-EP, cabéngbe utabnéngabtak, mentsa:

e Ch ndayents mojtsemne ch uamanéng, mochantsentjanay katoy,
tsésetoyam chka choakosentem botaman tmojenoyeunaka tsaba
jébtsenashanyayam  ndétsenayayka,  (CSVR). Kem  soyéng
ntjatenbokayka, y ntSamo buetsachényenka cabéngbe soy vy
jenajabuach iuisomfe soyéng.

Ch krosenanéng kem soyéngam nodfe keochatobokne, ch natsan
tmojenoyeunay ch krosenanam, kem nyan utabnabtak, cabéngabtak y jueb
ibeténgabtak, ntSamo iuinynanan ken NtSamo nyets Luar Jebtsenangmiam
kem tempo, inyesoyéngnak tmojenoyeunayka.

BENGBE SOYENGAM TSABA Y JISOBOUIYANAM UAMAN LUAR

